
Hysbysiad o etholiad ac esgyniad yr
Archesgob

Ddydd Mercher 30 Gorffennaf 2025, etholwyd Esgob Mynwy, y Gwir Barchedig
Cherry Vann, yn 154 Archesgob Cymru gan Goleg Etholiadol yr Archesgob, a
gyfarfu yn Eglwys Pedr Sant, St. Pierre, Cas-gwent.

Yn syth ar 6l yr etholiad ac ar 6l i'r Archesgob etholedig dderbyn y penodiad, cyfarfu'r
esgobion i gadarnhau'r etholiad a datgan bod yr Archesgob etholedig yn Archesgob
ac yn Fetropolitan ar dalaith Cymru.

Mae cymal 6 o Bennod V Cyfansoddiad yr Eglwys yng Nghymru yn ei gwneud yn
ofynnol i gopi o'r Rheoliadau y gwnaethpwyd yr etholiad oddi tanynt gael ei gyhoeddi
i'r Corff Llywodraethol yn ei gyfarfod cyntaf ar 61 yr etholiad. Yn unol & hynny, mae'r
Rheoliadau hynny, y cytunwyd arnynt gan Goleg Etholiadol yr Archesgob yn ei
gyfarfod ar-lein rhagarweiniol ar 24 Gorffennaf 2025, wedi'u hatodi i'r papur hwn.

Yn y cyfarfod ar 18-19 Medi, bydd y Corff Llywodraethol yn cael cyfle i groesawu'r
Archesgob i'w gweinidogaeth newydd. Mae rheoliad 33 o Bennod Il (Rheoliadau) y
Cyfansoddiad yn ei gwneud yn ofynnol i'r ddogfen ffurfiol a lofnodwyd gan yr
Esgobion yn cadarnhau'r etholiad gael ei darllen ar goedd. Ar &l hynny, bydd yr
Archesgob yn arwain y Corff Llywodraethol mewn Boreol Weddi gan gynnwys (fel
sy'n ofynnol gan Reoliad 33.2) Gweddi'r Arglwydd a Chredo'r Apostolion.

